
	Նախագծով նախատեսվում է լիազորել Երևանի քաղաքապետին Հայաստանի Հանրապետության անունից <<Դեֆանս հաուզինգ ինվեստ>> ՓԲԸ /այսուհետև` ընկերություն/ հետ 2008թվականի նոյեմբերի 5-ին կնքված <<Հողամասի առուվաճառքի մասին>> և <<Պետական սեփականություն հանդիսոցող հողամասի կառուցապատման իրավունքի տրամադրման մասին>> պայմանագրերում կատարել Նախագծում նշված և դրանցից բխող որոշ փոփոխութկուններ: Մասնավորապես, գործող պայմանագրով նախատեսված է, որ Հայաստանի Հանրապետությունը Ընկերությանը վաճառում է պետական սեփականություն հանդիսացող հողակտոր, որի դիմաց Ընկերությունը պարտավորվում է վճարել 3.6 մլրդ. դրամ և ստանձնում է Երևանի համաքաղաքային նշանակության ծախսերի 3.5մլրդ. դրամի ֆինանսավորման ներդրումային պարտավորություն /ճանապարհների կառուցում/: Նկատի ունենալով այն հանգամանքը, որ Ընկերության ստանձնած Երևանի համաքաղաքային նշանակության ծախսերի ֆինանսավորման ներդրումային պարտավորությունւ ինչ-ինչ պատճառներով րչի կատարվել, Նախագծի 1-ին կետի 3-րդ ենթակետով առաջարկվում է Ընկերության կողմից պայմանագրով նախատեսված Երևանի համաքաղաքային  նշանակության ծախսերի ֆինանսավորման ներդրումային պարտավորությունը վերաձևակերպել որպես վաճառված հողի գին, որը /3.5մլրդ. դրամ / ըստ Նախագծի  ենթակա է վճարման Երևանի բյուջե:
Նշվածի կապակցությամբ հայտնում ենք, որ հաշվի առնելով այն հանգամանքը, որ վերը նշված առուվաճառքի պայմանագրի առարկան հանդիսացել է պետական սեփականություն համարվող հող, ուստի Նախագծով առաջարկվող վերաձևակերպման դեպքում վերոհիշյալ գումարը ենթակա է վճարման պետական բյուջե, ինչը հիմնավորվում է հետևյալով.

1. 2008թ.  նոյեմբերի 
5-ին  <<Հողամասերի առուվաճառքի մասին>> Հ 105/5-ԱԳ պայմանագիրը /այսուհետև` Պայմանագիր/ Երևանի քաղաքապետը կնքել է Հայաստանի Հանրապետության անունից և ներկայիս Երևան համայնքը պետական մարմին հանդիսացող Երևանի քաղաքապետարանի իրավահաջորդը չէ:
Ուստի Պայմանագրի շահառուն եղել և մնում է Հայաստանի Հանրապետությունը և դրանով է հենց պայմանավորված  ինչպես Նախագծով նախատեսվող հարաբերությունները ՀՀ կառավարության որոշումով կարգավորելու անհրաժեշտությունը, այնպես էլ Նախագծի բովանդակությունը: Այս տեսանկյունից վերաձևակերպող գումարը որպես ՀՀ սեփականություն/պետական բյուջեի մուտք/ դիտարկելը հիմնավորվում է հետևյալով` 
ա/ Պայմանագրի համաձայն պետական սեփականություն հանդիսացող հողի վաճառքի  դիմաց, ըստ Երևանի քաղաքապետարանի տրամադրված բանավոր տվյալների, ՀՀ 2008թ. պետական բյուջե  արդեն իսկ վճարվել է 3.6 մլրդ դրամ: Քանի որ Պայմանագրի առարկան եղել է պետական սեփականություն հանդիսացող հողը, դրա վաճառքի դիմաց ստացվող գումարի  մնացած մասը` 3.5 մլրդ. դրամ, անկախ վճարման պահից, <<ՀՀ բյուջետային համակարգի մասին>> ՀՀ օրենքի 17.1-րդ հոդվածի համաձայն ենթակա է ամրագրման պետական բյուջեին և ոչ թե Նախագծով առաջարկված` Երևանի բյուջեին:
բ/ Նախագծով նախատեսված` Ընկերության կողմից Երևանի համաքաղաքային նշանակության ծախսերի ֆինանսավորման ներդրումային պարտավորությունը որպես վաճառված հողին գին վերաձևակերպումը չի վերաբերվում համայնքային սեփականություն հանդիսացող հողի վաճառքին, ուստի քննարկվող գումարը չի կարոեղ ամրագրվել Երևան համայնքի բյուջեին:

գ/ Պայմանագրով նախատեսված` Ընկերության կողմից Երևանի համաքաղաքային նշանակության ծախսերի ֆինանսավորման ներդրումային պարտավորությունը և պետական սեփականություն հանդիսացող հողի վաճառքի գինն ըստ էության փոխկապակցված են:

Պայմանագրով ներդրումային պարտավորություն չնախատեսելու դեպքում հողի վաճառքի գնի դիմաց Ընկերության կողմից պետությանն ուղղակի վճարվող գումարի չափն անշուշտ Պայմանագրով սահմավածից ավելի բարձր կլիներ, ինչի մասին, մասնավորապես, վկայում է հենց Նախագծով առաջարկվող մոտեցումը` նշված չկատարված պարտավորությունը վերաձևակերպել որպես վաճառված հողի գին:

2. Պայմագրով քննարկվող ճանապարհների կառուցման պատվիրատու <<Երևան քաղաքում տեղական ինքնակառավարման մասին>> ՀՀ օրենքի համաձայն պետք է հանդիսանա Երևան համայնքը, սակայն , գտնում ենք, որ Երևան համայնքի` պատվիրատու հանդիսանալու հանգամանքը որևէ կերպ չի փոխում Հայաստանի Հանրապետության` Պայմանագրից բխող շահառուի իրավունքները, մասնավորապես ֆինանսական բնագավառում: Այն հանգամանքը, որ Նախագծով առաջարկվում է սահմանել, որ վերը նշված գումարը ենթակա է վճարման Երևան համայնքի բյուջե, վկայում է այն մասին, որ, նույնիսկ Նախագծի` առաջարկված տեսքով ընդունման դեպքում, այդ գումարը, ըստ էության, հանդիսանում է ՀՀ կառավարության որոշմամբ Երևան համայնքին տրամադրվող պետական ֆինանսական աջակցություն: Ուստի, այդ գումարը, պետական բյուջե մուտքագրվելու դեպքում, ՀՀ կառավարության համաձայնությամբ, կարող է տրամադրվել պետական բյուջեից Երևան համայնքին, որպես պետական աջակցություն, նպատակային հատկացման /սուբվենցիայի/ տեսքով:
Անհրաժեշտության դեպքում, այդ հատկացման հարցը կարելի է կարգավորել հենց նույն Նախագծով, մասնավորապես`

ա/ վերջինիս 1-ին կետի 3-րդ ենթակետում <<ենթակա է վճարման Երևան համայնքի բյուջե>> բառերը փոխարինելով <<ենթակա է վճարման պետական բյուջե>> բառերով և 

բ/ Նախագիծը լրացնելով նոր կետով, որով կառաջարկվի Երևանի քաղաքապետին` ներդրումային պարտավորության վերաձևակերպվող գումարը Ընկերության կողմից պետական բյուջե վճարելու ժամանակացույցը համաձայնագրով սահմանված լինելուց հետո`
-ՀՀ կառավարություն սահմանված կարգով ներկայացնել առաջարկություն ՀՀ 2011թ. պետական բյուջեում փոփոխություն կատարելու վերաբերյալ` ընթացիկ տարոմ Ընկերության կողմից պետական բյուջե վճարվելիք և պետական բյուջեից նույն տարում Երևան համայքին հատկացվելիք սուբվենցիայի գումարները ՀՀ 2011թ. պետական բյուջեում ներառելու նպատակով 
և
- Ընկերության կողմից ՀՀ 2012թ. պետական բյուջե վճարվելիք գումարի հաշվին Երևան համայնքի նույն տարվա պետական բյուջեի նախագծով սուբվենցիայի հատկացում նախատեսելու նպատակով Երևանի քաղաքապետարանի սուբվենցիա ստանալու 2012թ. բյուջետային ֆինանսավորման հայտը սահմանված կարգով ՀՀ ֆինանսների նախարարություն ներկայացնելու վերաբերյալ:
Գտնում են, որ այս մոտեցումը բխում է նաև բյուջետային մուտքերի և ելքերի արտացոլման լրիվության սկզբունքից և միաժամանակ ապահովում պետության կողմից Երևան համայնքին բյուջետային աջակցության տրամադրման /ՀՀ կառավարության հաձայնության դեպքում/ հրապարակայնությունը
	ընդունվել է
հիմնականում ընդունվել է


	նախագծի 1-ին կետի 3-րդ ենթակետում <<Երևան համայնքի>> բառերը փոխարինվել են <<Հայաստանի Հանրապետության պետական>> բառերով
1. նախագծի սկզբնական վերնագիրը` «Երևանի քաղաքապետին լիազորություն վերապահելու մասին»  լրացվել է «, Հայաստանի Հանրապետության 2011 թվականի պետական բյուջեում և Հայաստանի Հանրապետության կառավարության 2010 թվականի դեկտեմբերի 23-ի N 1748-Ն որոշման մեջ փոփոխություններ և լրացումներ կատարելու ու գումար հատկացնելու» բառերով  

2. նախագիծը լրացվել է հետևյալ խմբագրությամբ նոր 5-րդ, 6-րդ և 7-րդ կետերով. 
«5. «Հայաստանի Հանրապետության 2011 թվականի պետական բյուջեի մասին» Հայաստանի Հանրապետության օրենքի N 1 հավելվածում և Հայաստանի Հանրապետության կառավարության 2010 թվականի դեկտեմբերի 23-ի «Հայաստանի Հանրապետության 2011 թվականի պետական բյուջեի կատարումն ապահովող միջոցառումների մասին» N 1748-Ն որոշման N 5 և N 11 հավելվածներում կատարել փոփոխություններ և լրացումներ` համաձայն N 1 և N 2 հավելվածների:

6.  Հայաստանի Հանրապետության 2011 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդից Երևանի համաքաղաքային նշանակության ծախսերի իրականացման նպատակով Երևանի քաղաքապետարանին տրամադրելու համար Հայաստանի Հանրապետության տարածքային կառավարման նախարարությանը հատկացնել 1734600 հազ. դրամ (բյուջետային ծախսերի տնտեսագիտական դասակարգման «Այլ ընթացիկ դրամաշնորհներ համայնքներին» հոդվածով), որից 247800 հազ դրամը` առաջին կիսամյակում, 991200 հազ. դրամը` ինն ամսում:

7. Հայաստանի Հանրապետության ֆինանսների նախարարին` Հայաստանի Հանրապետության 2012 թվականի պետական բյուջեի նախագծով նախատեսել սույն որոշմամբ պայմանավորված 1734600 հազ. դրամի ոչ ֆինանսական ակտիվների օտարումից լրացուցիչ մուտքերի ստացում և բյուջետային ծախսերի տնտեսագիտական դասակարգման  «Այլ ընթացիկ դրամաշնորհներ համայնքներին» հոդվածով Երևանի քաղաքապետարանին լրացուցիչ հատկացում:

       

	         ՀՀ  կառավարությանն առընթեր անշարժ գույքի կադաստրի պետական կոմիտե
   02.05.2011թ.
Ե/9/1876-11
	Դիտողություններ և առաջարկություններ չկան

	
	

	ՀՀ  արդարադատության նախարարություն

26.05.11թ.

	1. Որոշման նախագծի 1-ին կետի 3-րդ ենթակետով նախատեսվող դրույթները չեն բխում <<Երևան քաղաքում տեղական ինքնակառավարման մասին>> ՀՀ օրենքի 73-րդ հոդվածի պահանջներից, որոնց համաձայն սպառիչ կերպով նախատեսված են Երևան քաղաքի բյուջեի մուտքերի աղբյուրները: Այսպես հիշյալ հոդվածի համաձայն պետական սեփականություն հանդիսացող հողամասի օտարումից ստացված ֆինանսական միջոցներ Երևան քաղաքի բյուջեի մուտքերի աղբյուր չեն կարող հանդիսանալ: Այդ առումով անհրաժեշտ է նկատի ունենալ հիշյալ հոդվածի 1-ին մասի 24-րդ կետի պահանջները, որոնց համաձայն Երևանի բյուջեն ձևավորվում է Երևանի բյուջեին օրենքով և իրավական այլ ակտերով ամրագրվող մուտքերի աղբյուրներից, ներառյալ` պետական սեփականություն համարվող անշարժ գույքի /բացառությամբ հողերի/ մասնավորեցումից և օտարումից ստացված միջոցները` ստացվող մուտքերի 30տոկոսի չափով, որոնք ուղղվում են Երևանի բյուջեի ֆոնդային մաս` համաքաղաքային կապիտալ բնույթի ծախսերի ֆինանսավորմանը: Հաշվի առնելով վերոհիշյալը գտնում են, որ նախագծի հիշյալ ենթակետով նախատեսվող գումարը ենթակա է վճարման բացառապես Հայաստանի Հանրապետության պետական բյուջե:
2. Նույն դիտողությունը վերաբերում է նաև նախագծի 3-րդ կետի 1-ին ենթակետին:

3.  4-րդ կետում <<համատեղ>> բառից հետո անհրաժեշտ է լրացնել <<որոշումն ուժի մեջ մտնելուց հետո>> բառերը:
	ընդունվել է 

չի ընդունվել 
ընդունվել է
	նախագծի 1-ին կետի 3-րդ ենթակետում <<Երևան համայնքի>> բառերը փոխարինվել են <<Հայաստանի Հանրապետության պետական>> բառերով

նախագծի 2-րդ կետի համաձայն` օտարման է ենթակա համայնքի սեփականություն դարձող հողամասը
նախագծի 4-րդ կետում <<համատեղ>> բառից հետո լրացվել են <<որոշումն ուժի մեջ մտնելուց հետո>> բառերը:


  Կ. ԿԱՐԱՊԵՏՅԱՆ
